
જોગીદાસ ખુમાણ
૯૫

સોળ વરસની એક કુંવારકા : તળાવની પાળેથી પાણી ભરીને,
ચાલી આવે છે : માથા ઉપર છલોછલ ભરેલી હેલ્ય : અને બન્ને
હાથમાં ત્રણ ત્રણ વરસની દૂધમલી બે ખડેલી પાડીઓ : જોરાવર
ખડેલીઓ રણકતી રણકતી મોટા ઠેકડા મારતી આવે છે. પણ
પનીઆરીના માથા પરનું બેડું જરીકે ડગમગતું કે છલકાતું 
નથી. એને મન તો આ ખડેલીઓ જાણે હાથમાં ઉંદરડી
રમતી આવતી હોય એવી લાગે છે. એની મુખમુદ્રામાં કે
કાયામાં ક્યાંય થડકારો નથી.

નિરખીને અજાણ્યે અસવાર તો આઘેરો ઉભો જ થઈ રહ્યો.
આ ભીનલાવરણી પનીઆરીનાં કાંડાંનું કૌવત નિરખીને એ 
રાજપૂત જુવાનનો શ્વાસ હેઠો બેસી ગયો. પડખે ચાલતા આદમી પાસેથી
પોતે જાણી લીધું કે આ ગામનું નામ હમોસર : માછીમારની
દીકરી : બાપનું નામ મલણ કાળો : હજી બાળ કુંવારડી જ છે.*[૧]

“ઓહોહો ! આના પેટમાં પાકે એ કેવા થાય ! મનધાર્યા
મલક જીતી આપે !”





	↑ કર્નલ વૉટસન પોતાના 'કાઠીઆવાડ સંગ્રહ'માં લખે છે તે પ્રમાણેતો આ કન્યા મલણકાળાની પોતાની નહિ પણ દત્તક દીકરી હતી.એટલે કે ઓખામંડળની અંદર હેરોળો નામની જે રાજપૂત જાતિનીચાવડા રાજપૂતોએ કતલ કરી નાખી, તે હરોળોના સરદારની આ પુત્રીને મલણે શરણે લીધી હતી. (જુઓ કા. સ. પાનું ૩૧૦ )

"https://gu.wikisource.org/w/index.php?title=પૃષ્ઠ:Sorathi_Baharvatiya-2.pdf/૧૧૪&oldid=70890" થી મેળવેલ

